
atha caṁdra maṁtraḥ 

ōṁ asya śrī sōma mahāmaṁtrasya gautama r̥ṣiḥ| gāyatrī chaṁdaḥ| sōmō dēvatā| 
sāṁ bījaṁ| sīṁ śaktiḥ| sūṁ kīlakaṁ| mama sōmagraha prasāda siddhyarthē japē 
viniyōgaḥ|| (karanyāsaḥ) sōmāya aṁguṣṭhābhyāṁ namaḥ| niśākarāya 
tarjanībhyāṁ namaḥ| kṣīrōdārṇava saṁbhavāya madhyamābhyāṁ namaḥ| 
lakṣmīsahōdarāya anāmikābhyāṁ namaḥ| nārakēśāya kaniṣṭhikābhyāṁ namaḥ| 
sudhāmūrtayē karatalakarapr̥ṣṭhābhyāṁ namaḥ|| (aṁganyāsaḥ) sōmāya 
hr̥dayāya namaḥ| niśākarāya śirasē svāhā| kṣīrōdārṇava saṁbhavāya śikhāyai 
vaṣaṭ| lakṣmīsahōdarāya kavacāya huṁ| nārakēśāya nētratrayāya vauṣaṭ| 
sudhāmūrtayē astrāya phaṭ| bhūrbhuvassuvarōmiti digbhaṁdhaḥ|| (dhyānaṁ) 
gadādharaṁ dēvaṁ śvētavarṇaṁ niśākaraṁ| dhyāyēdamr̥ta saṁbhūtaṁ 
sarvakāma phalapradaṁ||(lamityādi paṁca pūjā) ōṁ laṁ pr̥thvitatvātmanē 
gaṁdhāndhārayāmi| ōṁ haṁ ākāśatatvātmanē puṣpaṁ samarpayāmi| ōṁ yaṁ 
vāyutatvātmanē dhūpamāghrāpayāmi| ōṁ raṁ vahnitatvātmanē dīpandarśayāmi| 
ōṁ vaṁ amr̥tatatvātmanē amr̥tanaivēdyaṁ samarpayāmi| sarvatatvātmanē 
sarvōpacāra pūjāṁ samarpayāmi|| apyāyasvasamētutē viśvataḥ sōma vr̥ṣṇiyaṁ 
bhavāvājasya saṁgathē| iti caṁdra maṁtraḥ|| 

